
SUBKAPITULO 1

DAGITI SAPASAP A PROBISION

§19-12-1 Panggep. Ti panggep daytoy a kapitulo
ket mangipasdek kadagiti paglintegan ken regulasion
para iti programa ti panaglinglingay a panaghardin ti
komunidad ti Honolulu tapno maitandudo ti panagragsak
ti publiko ken partisipasion iti programa ti hardin ti
komunidad kas napateg nga aktibidad a paglinglingayan;
tapno masigurado a dagiti lote ti hardin ket
mataginayon ken mausar para laeng iti paglinglingayan;
tapno masigurado ti kaaduan a maipalubos ti
pannakausar dagiti lote ti hardin babaen ti maitutop a
pannakaiwaras dagiti agus-usar; tapno masigurado ti
umno, naurnos, ken patas a pannakausar dagiti lote ti
hardin ken pasilidad ti hardin babaen kadagiti
paglintegan ken regulasion; ken tapno maitandudo ti
salun-at, kinatalged, ken pagimbagan dagiti agus-usar
kadagiti lote ti hardin ken pasilidad ti hardin. [Eff
MAYO 12 2025] (Auth: RCH §6-1403) (Imp: ROH §1-9.1)

§19-12-2 Aplikasion. Daytoy a kapitulo ket
agaplikar iti operasion ken panangimanehar kadagiti
amin a hardin ti komunidad iti sidong ti panangkontrol
ti departamento dagiti parke ken paglinglingayan.

[Eff MAY 12 2025 ] (Auth: RCH §6-1403) (Imp:
ROH §1-9.1)

§19-12-3 Dagiti Depinasion. Kas nausar iti
daytoy a kapitulo, dagiti sumaganad a sasao ken
termino ket addaan iti sumaganad a kaipapanan malaksid
no nalawag nga ipamatmat ti konteksto ti sabali:

“Aplikante” kaipapananna ket maysa a tao ken saan
a mairaman kadagiti entidad, kas kadagiti korporasion,
partnership, asosasion, wenno dadduma pay a legal
wenno komersial nga entidad.

“Autorisado a pannakabagi” kaipapananna ti
asinoman a tao nga autorisado ti direktor dagiti



botanikal a hardin nga agtignay iti biang ti
departamento.

“Siudad” kaipapananna ti siudad ken kondado ti
Honolulu.

“Komersial nga aktibdad” kaipapananna ti
aktibidad a mangitantandudo, mangparnuay, gumatang
wenno aglako iti aniaman a produkto wenno serbisio.
Karaman iti komersial nga aktibidad, ngem saan a
limitado iti, panaganunsio, panagurnong iti pondo,
panaggatang wenno panaglako iti aniaman a produkto,
agraman dagiti mula, bukel, nateng, prutas, wenno
kayo. Saan a mairaman iti komersial nga aktibidad
dagiti aktibidad nga inkondukta ti maysa nga
organisasion ti hardin ti komunidad a mangurnong iti
pondo para kadagiti panggep ti hardin ti komunidad.

“Dagiti gagangay a lugar” kaipapananna dagiti
nabingbingay a lugar ti hardin ti komunidad kas
inkeddeng ti departamento ken manteneren ti CGO nga
adda iti ruar dagiti indibidual a lote ti hardin a
maus-usar para kadagiti miting, lokasion ti (dagiti)
storage shed, mulch drop spot, dalan, compost,
bulletin board, ken dadduma pay nga umasping a
panggep.

“Hardin ti komunidad” wenno “hardin” kaipapananna
ti maysa kadagiti hardin iti uneg ti programa ti
panaglinglingay a panaghardin ti komunidad ti
Honolulu, a buklen dagiti naituding a lote ti hardin
ken gagangay a lugar.

“Konseho ti hardin ti komunidad” wenno “konseho
ti hardin” kaipapananna ti grupo a mamalbalakad a
buklen ti di kumurang a dua a pannakabagi ti tunggal
CGO, maysa kadagitoy ti presidente ti CGO a nabukel
para kadagiti panggep a naikeddeng iti seksyon
019-12-23.

“Koordinator ti garden ti komunidad (Community
gardens coordinator)” wenno “CGC” kaipapananna ti
naituding a pannakabagi ti departamento ti parke ken
paglinglingayan a mangimanmanehar iti programa ti
panaglinglingay a panaghardin ti komunidad ti
Honolulu.

“Organisasion ti hardin ti komunidad (Community
garden organization)” wenno “CGO” kaipapananna ti



pannakaikameng dagiti amin a hardinero iti aniaman a
maysa a hardin a naorganisar a mangimanehar kadagiti
aktibidad ti hardin.

“Opisyales ti organisasion ti hardin ti
komunidad” wenno “Opisyales ti CGO” kaipapananna
dagidiay pinili dagiti hardinero ti CGO a mangpunno
iti opisina ti presidente, bise presidente,
sekretario, tesorero, ken opisyal ti lote.

“Departamento” kaipapananna ti departamento
dagiti parke ken paglinglingayan, siudad ken kondado
ti Honolulu.

“Direktor” kaipapananna ti direktor dagiti
botanikal a hardin, wenno siuumiso nga autorisado
a pannakabagi.

“Pagannurotan ti hardin” kaipapananna dagiti
pagannurotan nga inadaptar dagiti CGO a maitunos
kadagitoy a paglintegan, maipapan iti panangimanehar
ken opreasyon dagiti indibidual a CGO, pannakamantener
ken panangtaginayon dagiti hardin ti komunidad ken
dagiti lote ti hardin iti dayta.

“Hardinero” kaipapananna ti (dagiti) aplikante a
nagpirma iti aplikasion ti pammalubos ti lote a
nagkiddaw iti pannakaituding ti lote tapno makipaset
iti programa ti panaglinglingay a panaghardin ti
komunidad ti Honolulu, immanamong nga agbalin a
responsable iti panangtaginayon ken panangmantener iti
naituding a lote ti hardin, ken naikkan iti pammalubos
ti lote.

Ti “Katulongan” kaipapananna ti indibidual a
tumulong iti panangmantener iti naituding a lote no
bilang ta temporario a saan a kabaelan ti hardinero a
manteneren ti lote ti hardin iti las-ud ti saan a
lumbes iti innem a bulan gapu iti naiparbeng a kaawan
wenno sakit.

Ti “lote” wenno “lote ti hardin” kaipapananna ti
paset ti hardin ti komunidad a naituding iti hardinero
para laeng kadagiti panggep ti panaghardin a
paglinglingayan.

“Pammalubos ti lote” kaipapanann ti aplikasion ti
pammalubos ti lote nga inawat ken inaprobaran ti
departamento.

Ti “Panaglinglingay” kaipapananna ti panagrelaks



nga aktibidad a naaramid para iti personal a
panagragragsak ken saan a para iti komersial wenno
mangpataud iti kita.

“ROH” kaipapananna dagiti narebisar nga ordinansa
ti Honolulu (revised ordinances of Honolulu) 2021,
kas nabaliwan.

“Dagiti animal nga agserbi” kaipapananna ti
aniaman nga animal a nasanay nga indibidual nga
agtrabaho wenno agubra para iti pagimbagan ti
indibidual nga addaan iti depekto, agraman ti pisikal,
sensorial, sikiatriko, intelektual, wenno dadduma pay
a baldado iti isip. Ti trabaho wenno dagiti ubra nga
inaramid ti animal nga agserbi ket masapul a direkta a
mainaig iti maasikaso a baldado.

Ti “estruktura” kaipapananna ti aniaman a
naibangon, nabukel, wenno sistematiko a naurnos
manipud kadagiti agkakanaig a paset para kadagiti
panggep ti pagkamangan, proteksion, pannakalikmut,
pangidulinan, panagarkos, suporta, kinapribado, wenno
aniaman a sabali pay a panggep.

Ti “Kayo” kaipapananna ti maysa a kayo a
pangbayagan a mula nga addaan iti maysa wenno ad-adu
pay a kadawyan nga atiddog ti (dagiti) kangrunaan a
puon a kadawyan nga addaan iti sumagmamano wenno awan
a sanga iti makinbaba a pasetna.

Ti “Pagkalatkatan” kaipapananna ti dua dimension
a nasangal nga addaan abot a naaramid iti kayo,
alambre ken/wenno nasangal a pa-krus a mausar a
mangsuporta kadagiti agkalkalatkat a mula.

“Administrador ti urban forestry” kaipapananna ti
empleado ti departamento a mangiturturay kadagiti
pakabuklan nga aktibidad ti panagdur-as,
panangimanehar, operasion, ken panagmantener ti
dibision ti departamento iti urban forestry.

“Kayo a mula” kaipapananna ti mula a mangpataud
iti kayo kas estruktural a tisyuna, addaan iti
natangken a puon, ken naaramid iti cellulose ken
lignin. [Eff MAYO 12 2025 ] (Auth: RCH §6-1403)
(Imp: ROH §1-9.1)



§19-12-4 Indemnipikasion ken panangipapan
iti peggad.

(a) Iti panangawat iti pammalubos ti lote, ti
naituding a hardinero ket ibaklayna amin a peggad ti
personal a pannakadangran wenno di umiso nga ipapatay
ken ti pannakapukaw wenno pannakadadael ti sanikua ti
siasinoman a kukua, a tumaud manipud wenno mainaig iti
panangusar ti hardinero iti lote iti sidong ti kasta a
pammalubos; ken umanamong a mangbayad, mangtengngel
nga awan pagdaksanna ken mangidepensa iti siudad
maibusor iti aniaman a claim, gapu ti panagtignay,
sungsungbatan, pannakapukaw, pannakadadael, gatad
wenno gastos para iti pannakadangran ti bagi, di umiso
nga ipapatay, wenno pannakadadael ti sanikua, a tumaud
wenno resulta ti panangusar ti hardinero, dagiti
ahentena, empleado, kontraktor wenno naawis iti lote
iti sidong ti kasta a pammalubos, kasta met ti aniaman
a panaglabsing kadagiti regulasion wenno ordinansa,
malaksid no kasta a pannakadangran, ipapatay wenno
pannakadadael ti sanikua ket gapu iti inggagara nga
aramid wenno nakaro a kinaliway ti siudad.

(b) Saan a responsable ti siudad ti aniaman a
personal a pannakadangran wenno pannakapukaw wenno
pannakatakaw wenno pannakadadael ti aniaman a personal
a sanikua, karaman dagiti remienta, suplay ken
materiales, a sinustiner ti hardinero wenno dagiti
inawis ti hardinero, dagiti ahentena, empleado,
kontraktor, naawis, wenno maikatlo a partido.

[Eff MAYO 12 2025 ] (Auth: RCH §6-1403)
(Imp: ROH §1-9.1)

§19-12-5 Waiver. Mabalin, iti diskresion ti
direktor, nga iwaksi ti direktor ti aniaman a
probision daytoy a kapitulo, no ti waiver ket maitunos
kadagiti panggep daytoy a kapitulo ken iti interes ti
publiko. Ti waiver ti direktor ket mairekord babaen ti
surat. [Eff MAYO 12 2025 ] (Auth: RCH §6-1403) (Imp:
ROH §1-9.1)



§19-12-6 Pannakaisina. No ti aniaman a kapitulo,
seksion, subseksion, sentensia, grupo ti sasao, ragup
ti sasao, wenno paset dagitoy a paglintegan ket gapu
iti aniaman a rason nga ibilang nga awan serserbina
wenno saan a konstitusion ti aniaman a korte ti
makabael a hurisdiksion, ti kasta a paset ket
maibilang a naisina, naiduma ken independente a
probision ken ti kasta a pangngiddeng ket saanna nga
apektaran ti kinaumiso dagiti nabati a paset dayta.
[Eff MAYO 12 2025 ] (Auth: RCH §$6-1403) (Imp:
ROH §1-9.1)

SUBKAPITULO 2

APLIKASION KEN BABAYADAN TI PAMMALUBOS TI LOTE

§19-12-7 Pammalubos ti Lote. Awan ti tao nga
agusar, mangsakup, wenno mangmantener iti lote iti
hardin ti komunidad no saan nga umuna a makagun-od iti
naaprobaran a pammalubos ti lote manipud iti
departamento ken naituding iti lote babaen ti opisial
ti lote. [Eff MAYO 12 2025 ] (Auth: RCH §6-1403)
(Imp: ROH §1-9.1)

§19-12-8 Aplikasion ti pammalubos ti lote. (a) Ti
aplikante nga agtarigagay iti lote ti hardin ket
mabalinna nga isubmiter ti saan a nasursurok ngem
maysa nga aplikasion ti pammalubos ti lote para iti
tunggal hardin ti komunidad iti departamento babaen ti
email iti community gardens@honolulu.gov wenno babaen
ti hand-delivery wenno panangibuson iti papel a kopia
iti sumaganad nga adres a pangibusonan:

ATENSION: Koordinator ti Hardin ti Komunidad
50 N Vineyard Blwvd
Honolulu, HI, 96817

Kalpasan a maited ti maysa nga aplikante iti maysa a
pammalubos ti lote, aniaman kadagiti nabatbati pay nga

10


mailto:gardens@honolulu.gov

aplikasion ti pammalubos ti lote ti aplikante ket
maibilang nga awan kaes-eskanna ken pategna.

(b) Ti aplikasion ti pammalubos ti lote ket
manginagan iti saan a nasursurok ngem dua a tao nga
agpapada a responsable iti pannakamantener ti
naituding a lote, ken iti panangipaay iti adres a
pangibusonan, ken dadduma pay nga impormasion a
pakakontakan, agraman dagiti numero ti cellular phone,
email address ken impormasion a pakakontakan iti
emerhensia. No ti maikadua a tao ket saan a nailista
iti aplikasion ti pammalubos ti lote iti oras ti
panagaplay, mabalin a mainayon ti maikadua a tao iti
aplikasion ti pammalubos ti lote iti naud-udi a
panawen basta awan ti listaan ti panaguray wenno ti
maikadua a tao ket umuna iti listaan ti panaguray.

(c) Mabalin a marebisar ti impormasion iti
aplikasion ti pammalubos ti lote agingga iti punto ti
pannakaituding ti lote.

(d) Amin nga aplikante ket agtawen iti 18 wenno
natataengan.

(e) Mabalin nga ilista ti aplikante ti nagan ti
saan a nasursurok ngem dua a tao a mabalin nga agserbi
a katulongan a mangmantener iti lote bayat ti
temporario a naiparbeng a kaawan wenno panagsakit ti
hardinero a saan a lumbes iti innem a bulan.

(f) Amin nga aplikante ken tattao a nailista a
kas katulongan ket masapul nga pirmaanna iti
aplikasion ti pammalubos ti lote. Dagiti laeng
aplikante ken katulongan a nagpirma iti aplikasion ti
pammalubos ti lote ti maikari a makastrek ken
mangmantener iti lote.

(g) Dagiti aplikasion ti pammalubos ti lote ket
manteneren ti CGC, a naintiempuan a makikoordinar iti
opisyal ti lote tapno maituding ti lote apaman a
magun-odan.

(h) Mabalin nga laksiden ti departamento ti
aniaman nga aplikasion ti pammalubos ti lote a saan a
kompleto wenno naglaon kadagiti ulbod, parbo, wenno
manangallilaw nge ebkas ti sasao wenno representasion.

(1) Mabalin nga ilaksid ti departamento ti
aniaman nga aplikasion no mapaay ti aplikante a
mangbayad kadagiti kasapulan a bayad wenno no ti

panagbayad nga inaramid babaen ti tseke ket maisubli a
di nabayadan.

(jJ) Apaman nga 1inaprobaran ti departamento ti
aplikasion ti pammalubos ti lote, agbalin a pammalubos
ti lote ti aplikasion ti pammalubos ti lote.

(k) Ti maysa a pammalubos ti lote ket automatiko
nga agpabaro iti tinawen a batayan no la ketdi ti
permittee ket tungpalenna amin a linteg, paglintegan,
ken regulasion dagiti pederal, gobierno ti estado ken
kondado a mayaplikar iti hardin, dagiti pagannurotan
ti hardin, ken dagitoy a paglintegan, agraman ti
seksion 19-12-25 a kasapulan iti tunggal hardinero a
mangipaay iti CGO iti napabaro nga impormasion a
pakakontakan iti tinawen. [Eff MAYO 12 2025 ]

(Auth: RCH §$6-1403) (Imp: ROH $1-9.1)

§19-12-9 Pannakaituding ti lote. (a) Limitado
dagiti pannakaituding ti lote ken ituding dagiti CGO
iti first-come, first-served a batayan. Tunggal
aplikante ket mapalubosan nga agpili manipud kadagiti
available a lote.

(b) Mabalin nga ipasdek ti departamento dagiti
listaan ti panaguray iti first-come, first-served a
batayan para kadagiti hardin nga awan ti available a
lote. No ti aplikasion ti pammalubos ti lote ket para
iti lote iti hardin nga awan ti available a lote,
maikabil ti aplikante iti listaan ti panaguray. Ti
pannakaikabil iti listaan ti panaguray ket saan a
garantiya iti maysa nga aplikante iti lote ti hardin.
Dagiti lote nga available para iti aplikante nga adda
iti listaan ti panaguray ket maituding iti first-come,
first-served a batayan. Mabalin nga ipasdek ti
departamento dagiti naisina nga listaan ti panaguray
para kadagiti nadumaduma a kategoria ti kita ti hardin
(kas kadagiti raised bed wenno kagudua ti kadakkelna
a lote).

(c) Mabalin a tinawen a kontaken ti CGC ken ti
departamento dagiti indibidual nga adda iti listaan ti
panaguray tapno paneknekanda nga interesadoda nga
agtalinaed iti listaan ti panaguray. Makontak ti
aplikante babaen ti panangusar iti impormasion a

pagkontakan a naited iti aplikasion ti pammalubos ti
lote. Masapul a sumungbat ti aplikante babaen ti email
wenno telepono iti uneg ti sangapulo ket uppat nga
aldaw a pannakakontak tapno masigurado nga
agtalinaedda iti listaan ti panaguray. No saan a
makaawat ti departamento iti sungbat manipud iti
aplikante iti uneg ti sangapulo ket uppat nga aldaw
manipud pannakakontak, ikkaten ti departamento ti
nagan ti aplikante manipud iti listaan ti panaguray.

(d) Ti aplikante nga umuna iti listaan ti
panaguray ket maitukonan ti available a lote; no saan
a mapatgan, ti sumaruno nga aplikante iti listaan ti
panaguray ket maitukonan ti lote.

(e) Asinoman nga aplikante a saan a mapatgan iti
pannakaituding ti lote ket mayakar iti pinakababa ti
listaan ti panaguray. Asinoman nga aplikante a saan a
sumungsungbat iti uneg ti sangapulo ket uppat nga
aldaw iti pannakaituding ti lote nga awan ti rason,
ket maikkat iti listaan ti panaguray. No naikkat iti
listaan ti panaguray, mabalin nga agaplay manen ti
aplikante babaen ti panangipatulodna iti baro nga
aplikasion ti pammalubos ti lote.

(f) Mangted ti opisial ti lote iti mapa ti lote
a mangipakita iti lokasion ken numero para iti tunggal
lote a silulukat iti CGC. Bayat ti panagpili dagiti
aplikante kadagiti loteda, maikabil ti nagnaganda iti
mapa ti lote ken maikabil ti numero ti loteda iti
aplikasionda iti pammalubos ti lote.

(g) Ti indibidual a hardinero a mayat nga umakar
iti sabali a lote ket matrato a kas baro nga aplikante
ti lote ken maikabil iti listaan ti panaguray,
malaksid no awan dagiti aplikante iti listaan ti
panaguray iti dayta nga oras. Sakbay ti pannakayakar,
saan a kasapulan nga isardeng ti hardinero ti agdama a
loteda malaksid no pilien ti hardinero. Nupay kasta,
inton mayakar iti baro a lote, isardengna metten ti
agdama a lote.

(h) No ti maysa a lote ket naituding iti dua a
hardinero, no mapasamak a ti maysa a hardinero ket
boluntario nga isardengna ti karbenganda nga aghardin,
wenno gapu iti sakit wenno ipapatay ket saanen a
makahardin, ti nabati a hardinero ket agtalinaed a

responsable a mangmantener iti lote ti hardin ken dina
mabalin a sukatan ti nabakante a hardinero iti
katulongan, aplikante, wenno asinoman a sabali a tao.

(1) Mabalin a saan a palubosan ti aplikasion

para iti pammalubos ti lote wenno mabalin nga ibilin
ti departamento ti CGO nga isardeng iti pannakaituding
ti lote no:

(1) Ti lote wenno hardin ket naserraan wenno
maserraan gapu iti pannakadadael wenno
naiyeskediul wenno maar-aramid a
panagibangon, panagtarimaan wenno
panagmantener;

(2) Ti pannakaipaulog ti lote wenno ti
pannakaituding ti lote ket agresulta iti
panaglabsing ti paglintegan, regulasion
wenno ordinansa iti siudad, estado wenno

pederal;

(3) Ti estado ti emerhensia ket ideklara ti
direktor wenno dadduma pay nga umiso nga
autoridad;

(4) Dagiti natural wenno sibil a riribuk a

pakairamanan, ngem saan a limitado iti,
tsunami, layus, ginggined, bagyo, riot,
demonstrasion wenno welga dagiti empleado, a
mabalin a mapaspasamak wenno agpegpeggad a
mapasamak; wenno

(5) Ti aplikante ket dati a sinalungasingna
dagiti kondision ti pammalubos wenno
probision daytoy a kapitulo iti uneg ti
makatawen manipud iti aplikasion ti
pammalubos ti lote. [Eff MAYO 12 2025 ]
(Auth: RCH §6-1403) (Imp: ROH §1-9.1)

§19-12-10 Dagiti babayadan iti departamento. (a)
Ipataw ti departamento ti aplikante a naituding iti
lote iti bayad kas naipasdek babaen ti ordinansa nga
epektibo iti tiempo ti aplikasion.

(b) Dagiti babayadan iti departamento ket
ipasdek ti departamento inton Marso 1 ti
tunggal tawen.

(c) Masapul a naan-anay a mabayadan dagiti

babayadan iti departamento ti CGC wenno autorisado a
pannakabagi iti saan a naladladaw ngem Hulio 1 ti
agdama a tawen.

(d) Amin a babayadan ket saan a maisubli ken
saan a maikkat.

(e) Para kadagiti baro a hardinero, masapul a
mabayadan a dagus dagiti babayadan apaman ti
pannakaituding ti lote.

(f) Ma-prorated dagiti babayadan bayat ti tawen
iti quarterly a batayan.

(g) Mapakaammuan dagiti hardinero iti aniaman a
panagbalbaliw kadagiti babayadan babaen iti pakaammo a
naipaskil iti tunggal hardin ti komunidad ken
maipakaammo kadagiti binulan a miting iti hardin.

(h) Dagiti maawat a porma ti panagbayad ket
mairaman ti tseke, money order wenno tseke dagiti
kahera a mabayadan iti siudad ken kondado ti Honolulu.
Mabalin nga usaren dagiti maakseptar a porma ti
elektroniko a panagbayad, kas iti credit ken debit
card, apaman nga available ti departamento daytoy a
pamay-an.

(1) Ti $25.00 a maisubli iti serbisio ket
maakseptar iti amin a naisubli a tseke.

(j) Ti saan a panagbayad iti aniaman a babayadan
ket agresulta iti pannakawaswas ti pannakaituding ti
lote. [Eff MAYO 12 2025 ] (Auth: RCH §6-1403) (Imp:
ROH §1-9.1)

SUBKAPITULO 3

REGULASION A MANGITURTURAY ITI HARDIN

§19-12-11. Dagiti annongen ken responsabilidad
ti hardinero.
(a) Ti pammalubos ti lote ket maysa a mawaswas a
lisensia a mangipaay iti pammalubos iti hardinero a
mangusar iti naituding a lote, a maibatay iti ROH,
dagitoy a paglintegan, ken dagiti paggannurotan ti
hardin, para laeng kadagiti panggep ti panaghardin a
paglinglingayan ken saan, ken saan a nairanta a

mangipaay iti hardinero ti aniaman a pudno a sanikua
wenno sabali pay nga interes iti lote wenno iti
aniaman a paset ti hardin, karaman ngem saan a
limitado iti aniaman a babayadan wenno interes ti
panagpaabang wenno agnanayon a karbengan iti
panagtagikua iti naituding a lote.

(b) Saan a maiyakar, maituding, paabangan, wenno
ilako ti maysa a hardinero ti aniaman wenno amin a
karbengan a naited babaen ti pammalubos ti lote, wenno
ipaayna ti pannakausar ti aniaman a paset ti lote iti
maikatlo a partido, agraman dagiti kameng ti pamilia
wenno pannakaisuko ti panagtagikua wenno panagusar iti
sibubukel wenno aniaman a paset ti lote a naited iti
hardinero sigun iti pammalubos ti lote, malaksid iti
kaso ti naited a rason a kaawan wenno sakit kas
inaprobaran ti departamento.

(c) Aniaman a pannakayakar, pannakaituding,
panangilako, panagpaabang, pannakaited wenno
pannakaisuko ti pammalubos ti lote ket automatiko a
mangwaswas iti pammalubos ti lote.

(d) Ti pammalubos ti lote ket saan, ken saan a
nairanta, a mangipaay iti aniaman a legal a karbengan
wenno interes iti lote wenno aniaman a paset ti hardin
iti hardinero.

(e) Tunggal hardinero ken katulongan ket
agtungpal kadagiti amin a maipakat a linteg,
paglintegan, ken regulasion dagiti gobierno ti
pederal, estado ken kondado, dagiti pagannurotan ti
hardin, ken aniaman a restriksion, no adda, iti
aniaman a naibatay a dokumento ken parikut ti daga,
agraman dagiti panagpaabang ken lisensia. Ti
pannakaipaulog ti pammalubos ti lote ket saan a
panangipaay i1iti aniaman a sabali nga pannakaapruba a
mabalin a kasapulan para iti hardinero para iti
pannakausar ti lote; wenno ti pammalubos ti lote ket
saan a mangilaksid iti hardinero manipud iti aniaman a
mayaplikar a linteg, paglintegan, ordinansa ken
regulasion ti aniaman a pederal, estado, wenno
gobierno ti kondado.

(f) Tunggal hardinero ket ipakaammona iti CGO ti
aniaman a panagbalbaliw iti impormasion a
pakakontakan, agraman dagiti na-update a numero ti

telepono, surat ken email address. Saan a responsable
ti CGO ti aniaman a napaay a komunikasion iti
nagbaetan ti CGO ken ti maysa a hardinero gapu iti
pannakapaay ti maysa nga hardinero a mangipaay iti CGO
iti panagbalbaliw iti impormasion a pakakontakan

ti hardinero.

(g) Tinawen a tunggal hardinero ket mangkumpleto
iti na-update a porma ti pannakiuman a kasapulan ti
hardinero a mangipaay iti agdama nga email address, no
adda, ken pagtaengan, numero ti telepono ken
impormasion a pakakontakan ti emerhensia ken isubmite
ti porma iti CGO inton Hulio 1st.

(h) Kababaan a maysa nga hardinero manipud iti
tunggal naituding a lote ket mangibagi iti naituding a
loteda iti kasapulan a bilang dagiti binulan a miting
ti CGO iti kada tawen. Awan ti sabali a tao, karaman
dagiti katulongan, a mabalin a mangtungpal iti binulan
a kalikaguman nga itatabuno ti maysa a hardinero iti
miting ti CGO. Ti kalikaguman nga itatabuno para
kadagiti miting ket maikeddeng kadagiti pagannurotan
ti hardin ti CGO; basta, saan a kalikaguman a tumabuno
dagiti hardinero iti nasurok a dua a miting iti
tunggal innem a bulan.

(i) Kababaan a maysa nga hardinero manipud iti
tunggal naituding a lote ket mangibagi iti naituding a
loteda iti kasapulan a bilang dagiti panagdalus ti
hardin ti CGO iti kada tawen. Awan ti sabali a tao,
karaman dagiti katulongan, a mabalin a mangtungpal iti
kalikaguman ti CGO a panagdalus iti hardin ti maysa a
hardinero. Ti kalikaguman nga itatabuno para kadagiti
panagdalus ket maikeddeng kadagiti pagannurotan ti
hardin ti CGO; basta, saan a kalikaguman a tumabuno
dagiti hardinero iti nasurok a dua a panagdalus iti
tunggal innem a bulan.

(j) Mabalin nga ipaay dagiti hardinero iti CGO
ti email address para iti pannakaawat ti komunikasion
iti hardin.

(k) Ti hardinero a saan a mangipaay iti email
address iti aplikasionda ket masapul a mangipaay iti
pangikabilan ti surat. Makita ken nalawag a maiparang
ti numero ti lote iti pangikabilan ti surat, malaksid
no nalawag a makita ti numero ti lote iti sabali a

lugar ti lote. Ti pangikabilan ti surat ket masapul a
madanon manipud iti dalan ken natalged a naipirmi
iti lote.

(1) Mabalin nga mangibutos ti CGO kadagiti
pagannurotanna ti aniaman a kalikaguman para iti amin
nga hardin ti lote a tunggal maysa ket adda
pangikabilan ti surat, sigun iti Seksion 19-12-20(6)

(m) Responsabilidad ti tunggal hardinero a
kanayon a kitaen ti pangikabilan ti surat wenno e-mail
ti lote, ken ti bulletin board, ken ti aniaman a lugar
a dinutokan ti CGO a pakaikabilan dagiti impormasion
para kadagiti update ken pakaammo.

(n) Ti lote ken danum ket ipaay ti siudad; nupay
kasta, tunggal hardinero ket responsable iti
panangipaay kadagiti bukodna a bukel, makinrabaw a
daga, mula, naaprobaran nga abono, remienta ken
materiales para iti pannakaaywan ti loteda.

(o) Tunggal hardinero ket ikkatenna ti personal
a basura manipud iti lote ken ibellengna amin a basura
iti ruar ti hardin.

(p) Mabalin nga i-recycle dagiti hardinero ti
organiko a material a naimula kadagiti loteda iti uneg
dagiti hardin a loteda.

(g) Tunggal hardinero ket agtungpal kadagiti
naipaskil a paglintegan ken pagannurotan ti hardin ken
oras ti operasion ti hardin ti komunidad.

(r) Tunggal hardinero ket kanayon a mangmantener
iti naituding a loteda ken pagtalinaeden dagiti loteda
ken igid ti loteda iti kasasaad a naibaga sigun iti
daytoy a subkapitulo. No masakit wenno agbakasion ti
maysa a hardinero, ipakaammo ti hardinero iti
presidente ti CGO wenno opisial ti lote babaen ti
surat ken/wenno email ti kaawan ti hardinero ken
ipaayna ti nagan ti katulongan a mangmantener iti lote
iti kaawan ti hardinero iti las-ud ti saan a lumbes
iti innem a bulan.

(s) No ti maysa a lote ket agtalinaed nga saan a
maaywanan ti (dagiti) makinkukua ti pammalubos iti
nasurok nga uppat a lawas; wenno no ti maysa a
hardinero ket mapaay a mangipakaammo iti presidente ti
CGO iti napaut a kaawan ti hardinero, maibilang a
nabaybay-an ti lote ken irugi ti direktor ti proseso

ti pannakawaswas ti lote.

(t) Tunggal hardinero a naituding iti baro a
lote ket mangirugi iti trabaho, agraman ti panagruot,
panangbalbaliw iti daga, panagdalus wenno panagmula,
iti baro a lote iti uneg ti sangapulo ket uppat nga
aldaw kalpasan ti petsa ti orientasion nga inted ti
opisial ti lote. Asinoman a baro a hardinero a
kasapulan ti kanayonan a panawen tapno mangirugi iti
trabaho iti baro a lote ket dagus a makiuman iti
opisial ti lote tapno agkiddaw iti nainkalintegan a
panuynoy. [Eff MAYO 12 2025 ] (Auth: RCH $6-1403)
(Imp: ROH §1-9.1)

§19-12-12. Dagiti paglintegan ti panagmula.

(a) Awan ti panagmula kadagiti kayo ken kayo a mula,
karaman ti aniaman a kita ti agbunga a kayo iti daga.
Aniaman a kayo wenno kayo a mula ket maimula iti paso
nga mabangenan tapno saan a maserrek a kas iti
kongkreto a bloke wenno ladrilio iti sirok ti paso
tapno masigurado a saan a makastrek dagiti ramut ti
kayo iti daga. Mabalin a maimula iti daga ti dadduma a
kayo a mula kas iti kamote ken ti a mula. Mabalin a
maala ti listaan dagiti nasakbay a naaprobaran a mula
a kayo manipud iti CGC.

(b) Aniaman a kayo nga addaan ramut nga agtubo
iti daga ket maikkat manipud iti daga ken iti
diskresion ti hardinero, maimula iti paso.

(c) Awan ti panagmula iti kawayan, saba
wenno unas.

(d) Maiparit dagiti mula a kasapulan ti nalabes
a panagsibug kas iti wetland taro ken lotus.

(e) Nainget a maiparit ti panagmula kadagiti
mula a kontrolado a substansia.

(f) Amin a mula iti maysa a lote ken dagiti mula
ken kayo iti lote ket saan a lumbes iti lima a kadapan
(maysa ket kagudua a metro) ti kangatona a narukod
manipud iti lebel ti daga ti lote. Mabalin a
mangibutos ti CGO kadagiti paggannurotanda, sigun iti
seksion 19-12-20(6), ti allowance dagiti temporario a
tinawen a mula a manglab-aw iti daytoy a limitasion ti
kangato agingga iti panagani, kas iti sunflower, mais,

amaranth ken okra.

(g) Tapno malapdan ti panagsaknap dagiti
makadangran a kita ti mula, tungpalen dagiti hardinero
dagiti addang a mangkontrol, karaman ti panangilasin,
panangpili, panangdalus, ken panangikkat, nga
impatungpal ti departamento.

(h) Ti panagusar ti mulch ken dadduma pay a
pannakabalbaliw ti daga, kas kadagiti abono, ket
kasapulan ti nasakbay a pannakaapruba ti CGC. Mabalin
a maala ti listaan dagiti nasakbay a naaprobaran a
pannakabalbaliw ti daga manipud iti CGC. Maiparit ti
panagusar ti rubber mulch. Saan a mausar dagiti rugit
ti tao wenno rugit ti animal kas abono, malaksid no
naggapu kadagiti igges.

(1) Maiparit ti panagusar ti pesticide,
fungicide, herbicide wenno asin. Mabalin nga agusar
dagiti hardinero kadagiti limitado a produkto kadagiti
hardin ti komunidad. Mabalin a maala ti listaan dagiti
nasakbay a naaprobaran a produkto manipud iti CGC.

(J) Amin a mula ket masapul nga adda iti uneg
dagiti maipalubos a beddeng ti lote ken saan nga
agsaknap kadagiti dalan ken dadduma pay a lote.
Masapul a pagtalinaeden a nalawag ti hardinero dagiti
dalan a kabangibang ti loteda. [Eff MAYO 12 2025 ]
(Auth: RCH $6-1403) (Imp: ROH §1-9.1)

§19-12-13. Dagiti paglintegan ti 1lote. (a)
Tunggal lote ket silulukat ken makita manipud iti di
kumurang a dua a sikigan 1iti amin a tiempo tapno
mapalaka ti inspeksion dagiti Opisiales ti CGO
ken CGC.

(b) Saan nga aglaon ti lote iti aniaman a kita
ti estruktura, bangen wenno diding a manglapped wenno
mangsinga iti makita nga inspeksion iti lote. Awan ti
namnamaen a kinapribado. Saan a maaramid dagiti
beddeng ti lote kadagiti di maserrek a materiales kas
iti corrugated metal, semento ken kongkreto. Dagiti
beddeng ti lote ket saan a mabalin a maysa a kadapan
(tallopulo a sentimetro) ti kangatona (saan a karaman
iti daytoy ti panagaalad iti beddeng).

(c) Mabalin nga mangibutos ti CGO kadagiti

pagannurotanna ti alad ti beddeng, sigun iti Seksion
19-12-20(6) . No maipalubos, dagiti alad iti beddeng
ket saan a mabalin a lumbes iti innem a kadapan (1.8 a
metro) ti kangatona kas marukod manipud iti dalan. No
ti maysa a lote ket addaan iti beddeng ti lote,
mairaman dayta iti panangrukod iti kangato ti alad.

(d) Tunggal lote ket pagtalinaeden nga awanan
kadagiti mabalin a peggad kas iti bird spike, barbed
wire, di naabbungotan a rebar, ken nasiit a mula iti
asideg dagiti dalan, kas inkeddeng ti departamento.

(e) Saan a mapalubosan ti panagurnong ti basura
iti lote.

(f) Tunggal lote ket saan nga agsaknap iti labes
ti naituding a beddeng ti lote kas inkeddeng ti
departamento.

(g) Saan a maipalubos dagiti estruktura, a
pakairamanan dagiti pagtaraonan ti tumatayab,
pagdigusan ti tumatayab, iti maysa a lote, malaksid
kadagiti pagkalatkatan, pagbatayan ti mula, pagkargaan
ti pagmulaan, naaprobaran a pagkargaan a pagidulinan,
kas nailawlawag iti seksion 19- 12-13 ((k), ken dagiti
alad ti beddeng, kas mapalubosan iti seksion 19-12-13
((c). Malaksid kadagiti alad iti beddeng kas
maipalubos iti seksion 19-12-13(c), awan ti estruktura
a mabalin a lumbes iti lima a kadapan (maysa ket
kagudua a metro) ti kangatona.

(h) Maiparit ti panagusar iti carpet, artipisial
nga ruot, semento, kongkreto, panagtapal, wenno
aniaman a sabali pay a permanente a material.
Mapalubos dagiti saan a permanente a paver ken cinder
block no la ket ta saanna a baliwan dagiti agdama a
padron ti panagayus ti rabaw.

(1) Dagit sprinkler system, alarms, silaw, and
motion sensor ket saan a mapalubosan iti lote.
(J) Malaksid iti temporario a pannakausar

mainaig iti aktibidad ti panaghardin, muebles ti
opisina wenno pagtaengan, pagkargaan a pagidulinan
(malaksid no ipalubos dagitoy a pagannurotan), dagiti
banag a styrofoam, kabinet, lamisaan, tugaw, kutson,
box spring, lababo, materiales a pagbangon, wenno
aniaman a sabali pay a gamit wenno muebles iti
pagtaengan ket saan a mapalubosan iti lote. Mabalin

nga aglaon dagiti hardin ti lote agingga iti dua a
tugaw iti hardin ken maysa a maikupin nga payong a
masapul a maibaba iti ngudo ti tunggal aldaw.

(k) Mabalin nga aglaon ti maysa a lote iti
personal nga saan a permanente a pagkargaan a
pagidulinan para iti panggep a panagidulin kadagiti
personal nga remienta ken suplay ti panaghardin a
saggaysa a saan a lumbes iti lima a kadapan (maysa ket
kagudua a metro) ti kangatona, a maibatay iti
pannakaapruba ti CGC.

(1) Maipalubos ti pagkalatkatan ti mula iti
maysa a lote ken saan a mabalin a lumbes iti lima a
kadapan (maysa ket kagudua a metro) ti kangatona a
narukod manipud iti lebel ti daga ti lote.

(m) Masurot dagiti pamay-an a panagkonserba ti
danum ken maiparegta dagiti konsepto ti xeriscape
(panaginut ti danum) .

(n) Maiparit ti panangsibug nga awan ti
mangimaton.

(0) Rumbeng nga usaren laeng ti danum para iti
irigasion ti lote ti hardin ken saan a para iti
panagsibug iti garden grass, panagbuggo iti kotse,
panagdigus, panagbuggo iti pinggan, ken aniaman a
sabali pay a saan a padanum iti hardin.

(p) Maiparit ti panagusar ti timer para iti
automatiko a pagsibug ti maysa a lote.

(g) Saan a maipalubos ti naurnong a danum iti
aniaman a lote.
(r) Saan a maiparegta ti panagusar kadagiti

elemento wenno tampok ti danum; nupay kasta, asinoman
nga hardinero a mangpili nga agusar iti elemento wenno
tampok ti danum ket masapul a mangikabil iti epektibo
a panangkontrol kadagiti larva ti lamok iti uneg ti
elemento wenno tampok ti danum. Mabalin nga mangibutos
ti CGO kadagiti pagannurotanna ti amin nga elemento ti
danum, sigun iti Seksion 19-12-20(6).

(s) Saan a maipalubos ti panag-grade ti hardin
wenno lote ti hardin a mangbaliw ti agdama a panagayus
ti danum.

(t) Saan a maipalubos ti panagatep iti lote ti
hardin. Mabalin nga usaren ti paglinungan a lupot ken
agtalinaed iti kangato nga innem a kadapan (1.8 metro)

wenno nababbaba. [Eff MAYO 12 2025 ] (Auth:
RCH §6-1403) (Imp: ROH §1-9.1)

§19-12-14. Dagiti paglintegan ti hardin. (a)
Awan ti panagkampo wenno panangusar iti hardin wenno
lote kas temporario wenno permanente a pagnaedan wenno
pagturogan.

(b) Dagiti komersial ng aktibidad ket maiparit
iti hardin. Saan a mausar dagiti indibidual a lote
ken gagangay a lugar a mangpataud iti kita para iti
komersial nga aktibidad. Saan a mairaman iti
komersial nga aktibidad dagiti aktibidad nga
inkondukta ti maysa nga organisasion ti hardin ti
komunidad a mangurnong iti pondo para kadagiti
panggep ti hardin ti komunidad.

(c) Awan ti mapalubosan nga animal iti hardin
malaksid kadagiti animal nga agserbi.

(d) Saan a maipalubos ti panangpakan kadagiti
atap nga animal no sadino ti nakaikabilan dagiti
karatula.

(e) Kanayon nga iwanwan dagiti ubbing ti
nataengan a para-aywan.

(f) Amin a kombinasion ti kandado wenno
duplicate dagiti tulbek kadagiti alad iti aglawlaw,
paglinungan iti hardin, bulletin board, kdpy ket
maited iti CGC.

(g) Maiparit ti panagpuor wenno aniaman
nga apuy.

(h) Awan ti panagsigarilio, panaginum iti arak,
panagusar iti ilegal a droga wenno panagsugal iti
hardin. [Eff MAYO 12 2025 ] (Auth: RCH §6-1403)
(Imp: ROH §1-9.1)

§19-12-15 Dagiti gagangay a pagannurotan ti
lugar. (a) Dagiti gagangay a lugar ken amin a pagnaan
ket masapul a pagtalinaeden a nadalus, naurnos, ken
awan ti pasali.

(b) Dagiti beddeng ti gagangay a lugar ket
intuding ti direktor babaen ti rekomendasion manipud

iti CGC kalpasan ti konsultasion iti CGO.

(c) Dagiti gagangay a lugar ket saan nga usaren
ti asinoman a hardinero nga mangpalawa iti naituding a
lote ti hardinna.

(d) Saan a mausar dagiti gagangay a lugar kas
personal nga usaren ti asinoman a hardinero.

(e) Awan ti makadangran a mula a maimula iti
gagangay a lugar.

(f) Awan ti makasabidong wenno napeggad a mula,
kas kadagiti cacti, a maimula iti gagangay a lugar.

(g) Awan ti kayo wenno kayo a mula ti maimula
kadagiti gagangay a lugar, malaksid kadagiti adda
datin a kayo ti Siudad.

(h) Amin a panagmula iti gagangay a lugar ket
maikeddeng babaen ti butos dagiti kameng ti hardin a
tumabuno iti miting ti CGO ken aprobaran ti CGC.

(i) Maiparit dagiti hardinero a mangarbas,
mangputed, mangikkat, wenno mangdadael iti aniaman a
kayo ti siudad nga adda kadagiti gagangay a lugar ken
manteneren dagiti personnel ti siudad.

(J) Maiparit ti panagusar kadagiti pesticide,
herbicide, ken fungicide; nupay kasta, adda kalintegan
ti siudad nga agusar iti sumagmamano a kemikal iti
limitado a kaso para kadagiti espesipiko a parikut iti
peste. [Eff MAYO 12 2025 ] (Auth: RCH §6-1403)
(Imp: ROH , ROH §1-9.1)

§19-12-16 Dagiti paglintegan ti storage shed.
(a) Aniaman nga storage shed a masarakan iti hardin
nga impaay ti CGO ket mausar laeng para iti
pagidulinan kadagiti alikamen ken remienta, ken saan a
personal a pagidulinan kadagiti indibidual nga
remienta ken alikamen ti hardinero.

(b) Amin nga storage shed ket kasapulan ti
nasakbay nga pannakaapruba ti direktor.

(c) Ti hardinero nga agus-usar iti remienta
manipud iti storage shed ket dalusanna ti remienta
sakbay nga isublina ti remienta iti shed.

(d) Nainget a maiparit ti panagidulin ti
gasolina, abono, ken/wenno dadduma pay a kemikal iti
storage shed.

(e) Maited iti CGC ti kopia ti (dagiti) tulbek
wenno kombinasion a kandado iti CGO storage shed.
[Eff MAYO 12 2025 ] (Auth: RCH §6-1403) (Imp:
ROH §1-9.1)

§19-12-17 Panagserra dagiti lugar. (a) Ti
direktor wenno ti autorisado a pannakabagi ket
mabalinna nga iserra ti maysa a hardin ken lote ken
lapdan ti panagusar ti publiko iti amin wenno aniaman
a paset dayta, para iti pannakasalaknib,
pannakaisubli, ken pannakapreserba dagiti lugar ken
pasilidad, wenno para iti salun-at, kinatalged, ken
pagimbagan ti tao wenno sanikua.

(b) Mabalin a kalikaguman ti departamento ti
pannakaisubli ti maysa a lote, babaen ti panangtedna
iti hardinero iti tallopulo nga aldaw a nasaksakbay a
naisurat a pakaammo, no ti lugar ti hardin ket
kasapulan para iti pannakausar ti departamento. Nupay
kasta, no adda deklarasion ti didigra wenno
emerhensia, mabalin a kalikaguman ti departamento ti
pannakaisubli a dagus ti naituding a lote, a sarunuen
ti naisurat a pammatalged iti uneg ti pitopulo ket dua
nga oras iti hardinero. [Eff MAYO 12 2025 ] (Auth:
RCH §6-1403) (Imp: ROH §1-9.1)

SUBKAPITULO 4

ORGANISASION TI HARDIN TI KOMUNIDAD
(COMMUNITY GARDEN ORGANIZATION)

§19-12-18 Panggep. Dagiti kalat ken panggep ti
CGO ket dagiti sumaganad:

(1) Tapno suportaran dagiti panggep ken
pagalagadan ti programa ti panaglinglingay a
panaghardin ti komunidad ti Honolulu tapno
ti pannakaammo, panagragragsak ken
panaglinglingay maipapan iti panagmula
kadagiti nateng, prutas, herbal ken sabong
ket maisaknap ken umuneg pay kadagiti tattao
ti O'ahu.

(2) Tapno maparay-ray, maparegta ken maitultuloy
dagiti instruksion, demostrasion, lektura
ken dadduma pay nga aktibidad mainaig iti
horticulture.

(3) Tapno mangipaay iti boluntario a serbisio
iti hardin ken dagiti hardinero.

(4) Tapno maitandudo ti panagkakadua ken
panagkaarruba dagiti hardinero.
(5) Tapno makatulong iti pananggun-od iti pondo

iti aniaman a nainkalintegan a wagas a
mangsuporta kadagiti aktibidad ken programa
ti hardin. [Eff MAYO 12 2025 ] (Auth:
RCH §6-1403) (Imp: ROH §1-9.1)

§19-12-19 Organisasion. (a) Dagiti opisial ti CGO
ket buklen ti maysa a presidente, bise presidente,
sekretario, tesorero ken opisial ti lote. Tunggal
maysa ket masapul a hardinero ti hardin ken mabutosan
babaen ti kaaduan a butos dagiti kameng ti hardin a
tumabuno iti miting ti CGO tapno mangbutos kadagiti
opisial maitunos kadagiti probision daytoy a seksion
19-12-19. Aniaman a bakante ket masapul a mapunnoan
iti kasta met laeng a wagas.

(b) Pagrebbengan ti presidente ti mangkondukta
kadagiti miting, mangiset-up iti adyenda ti miting,
mangibagi iti CGO iti miting ti konseho iti hardin,
ken mangdutok iti uray maysa laeng a sabali a
pannakabagi a tumabuno kadagiti miting ti konseho iti
hardin. No adda bakante a posision ti opisial, mabalin
nga ited ti presidente dagiti annongen iti bakante nga
opisial kadagiti agdama nga opisial agingga a mapunno
ti bakante a posision.

(c) Pagrebbengan ti bise presidente ti itakderan
iti presidente no kasapulan. Ti bise presidente ket
responsable met a mangipaskil kadagiti agdama a
paglintegan ken pagannurotan ti hardin, kasta met
dagiti pakaammo para kadagiti addang ti panagbutos,
iti bulletin board hardin. Ti bise presidente ket
responsable met a mangipaannong kadagiti trabaho a
panangmonitor.

(d) Pagrebbengan ti sekretario ti mangala

26



kadagiti minuto dagiti binulan a miting ken
mangipatulod iti kopia iti CGC; mangiskediul kadagiti
binulan a miting kas ibilin ti CGO; mangiset-up ken
mang-up-to-date iti bulletin board a pakaipaskilan
dagiti minuto, pakaammo, kdpy.

(e) Pagrebbengan ti tesorero ti agkolekta iti
pondo, mangirekord iti pondo, ken mangiruar iti pondo
kas inaprobaran ti kaaduan a butos dagiti hardinero a
presente iti regular a miting iti hardin.

(f) Pagrebbengan ti opisial ti lote ti
mangmantener iti imbentario ti lote ti hardin ti
komunidad. No ti lote ket available manen, ti opisial
ti lote ket makipagtrabaho iti CGC tapno mangituding
iti lote ken mangipaay iti in personal nga orientasion
para iti (dagiti) baro a hardinero.

(g) Tinawen a mabutosan dagiti opisial babaen ti
kaaduan a butos babaen ti nalimed a balota iti
naituding a miting ti eleksion para iti tunggal tawen
ti kalendario. No awan ti miting ti eleksion nga
inyeskediul ti CGO, maangay ti miting ti eleksion iti
umuna a binulan a miting iti tawen.

(h) Mabalin a maaramid dagiti nominasion para
kadagiti posision ti opisial bayat ti tinawen wenno
espesial a miting ti eleksion.

(1) No maymaysa laeng ti kandidato para iti
posision nga opisial, automatiko a mabutosan ti
kandidato iti posision nga awan ti panagbutos.

(jJ) Para iti aniaman a posision ti opisial a
saan a mapunnoan bayat ti tinawen wenno espesial a
miting ti eleksion, ti agdama nga opisial ket mabalin
nga agtultuloy nga ag-holdover agingga a masarakan ti
kasukatna.

(k) Dagiti opisial ti CGO ket agserbi iti
termino ti opisina iti maysa a tawen ken no mabutosan
manen ket mabalin nga agserbi iti agsasaruno a
termino.

(1) Mabalin a boluntario nga agikkat ti maysa
nga opisial ti CGO iti aniaman nga oras babaen ti
panangipaskilna iti pakaammo iti bulletin board ken
panangipakaammona kadagiti opisial ti CGO iti
panagikkatna. Aniaman a bakante a posision ti opisial
ket mapunncan iti sumaruno a binulan a miting babaen

ti espesial nga eleksion tapno agserbi iti nabatbati a
termino ti agikkat nga opisial.

(m) Asinoman nga opisial ti CGO ket mabalin nga
ikkaten ti CGC no adda makagapu. [Eff MAYO 12 2025 ]
(Auth: RCH §$6-1403) (Imp: ROH §1-9.1)

§19-12-20 Dagiti pagrebbengan ti panangimanehar
(a) Dagiti pagrebbengan ti panagmanehar ti CGO ket
karaman ti:

(1) Tapno masigurado a ti lugar ti hardin ket
natalged ken makaay-ayo nga espasio para
kadagiti amin a hardinero ken mangisayangkat
iti sistema ti pannakawaswas ti lote
ken/wenno dadduma pay nga aktibidad ti
panangipatungpal babaen ti tulong ti CGC
tapno masigurado nga amin nga hardinero ket
sumurot kadagiti paglintegan ken regulasion
para iti programa ti panaglinglingay a
panaghardin ti komunidad ti Honolulu ken
dagiti pagannurotan ti hardin.

(2) Tapno masigurado a mataginayon ti lugar ti
hardin kas kalikaguman ti siudad ken ti CGO.

(3) Tapno ipakaawat kadagiti baro nga hardinero
dagiti paglintegan ken pamay-an. Mabalin nga
ipasdek ti CGO ti buddy system para kadagiti
hardinero a saan nga agsasao iti Ingles.

(4) Mabalin nga agaramid ti CGO ti dadduma pay
nga pagrebbengan wenno serbisio kas iti
kooperatiba a panaggatang, panag-compost,
sosial nga aktibidad, kdpy.

(5) Saan nga agtignay ti CGO wenno mangipasa iti
aniaman a paglintegan wenno pagannurotan ti
hardin a maikontra kadagitoy a paglintegan,
ti ordinansa ti siudad wenno naisurat a
patakaran ti departamento.

(6) Ti CGO ket mangipasa wenno mangbalbaliw
kadagiti pagannurotan ti hardin babaen ti
kaaduan a butos dagiti hardinero a presente
iti regular a miting ti hardin kalpasan ti
tallopulo nga aldaw a naisurat a pakaammo a
naipaskil iti bulletin board.

(7) Mangangay ti CGO kadagiti binulan a miting
iti oras ken lugar nga inkeddeng ti CGO a
mangikondukta iti negosio ti panangimanehar
iti hardin. Amin nga opisial a negosio ket
maikondukta kadagitoy a miting.

(8) Siguraduen ti CGO a naikabil ti bulletin

board iti nalatak a lugar nga asideg iti
pagserkan ti hardin wenno sabali a lugar a
mabalin a nalatak a makita dagiti hardinero
babaen ti pannakaapruba ti CGC. Maipaskil ti
impormasion a mangilasin iti hardin, ken
mangted iti oras, lugar, ken petsa dagiti
binulan a miting. Maipaskil iti bulletin
board dagiti pakaammo ti panaglabsing babaen
ti numero ti lote. Ti pannakaipaskil ti
aniaman nga impormasion maipapan iti
panangimanehar iti hardin iti bulletin board
ket buklen ti pormal a pakaammo kadagiti
amin a hardinero; tunggal nainkalintegan a
panagregget ket maaramidto a mangipaay iti
umdas nga interpretasion para kadagiti
hardinero a saan nga agsasao iti Ingles.

(b) Ti CGO ket regular a mangmonitor kadagiti
lote ti hardin iti saan nabbaba ngem kada tallo a
bulan para kadagiti isyu ti kinatalged, dagiti parikut
ti panag-leak ti danum ken irigasion, ken tapno
masigurado ti panagtungpal iti daytoy a kapitulo ken
dagiti pagannurotan ti hardin. Makompleto ti CGO ti
checklist ti panagmonitor nga inted ti departamento, a
maisubli iti CGC iti naintiempuan a wagas.

(c) Ti laeng presidente, bise presidente,
sekretario ken tesorero ti autorisado a mangiparuar
iti pondo manipud iti bank account ti CGO.

(d) Mabalin nga mangibutos ti CGO nga dua a
nagpirma ti kasapulan kadagiti amin a tseke ken para
iti aniaman a panag-withdraw manipud iti bank account
ti CGO, sigun iti Seksion 19-12-20(6).

(e) Dagiti opisial ti CGO ket autorisado a
mangbusbos iti pondo para kadagiti panggep ti hardin
agingga iti napagnunumuan a gatad kas naikeddeng
babaen ti panagbutos ti pannakaikameng ti CGO maitunos
kadagiti pamay-an ti panagbutos a kalikaguman dagitoy

a paglintegan tapno maipasa wenno mabaliwan dagiti
pagannurotan ti hardin. Ti panaggasto ti pondo ti CGO
a nasurok iti daytoy a gatad ket kasapulan ti
pannakaapruba dagiti kameng ti CGO babaen ti kaaduan a
butos dagiti hardinero a presente iti regular a
hardin.

(f) Ti CGO bank account ket saan a lumbes iti
gatad a $30.00 a naimultiplikar iti dagup a bilang
dagiti lote. No madanon ti bank account daytoy a
gatad, amin a babayadan para kadagiti agdama a kameng
ti hardin ket masuspende agingga a ti account ket
magastos iti baba ti naituding a gatad. abalin nga
agkiddaw ti CGO iti waiver manipud iti direktor no
agsapsapul a mangurnong iti kuarta iti ngato daytoy a
gatad para iti naaprobaran a panggep. [Eff MAYO 12
2025 ] (Auth: RCH §$6-1403) (Imp: ROH §1-9.1)

§19-12-21 Dagiti regular a bayadan iti hardin.

(a) Mabalin nga ipataw ti CGO ti tinawen a regular a
bayadan kadagiti hardinero, malaksid pay kadagiti
bayad nga ipataw ti departamento sigun iti seksion
19-12-10 iti ngato. Dagiti regular a bayadan nga
ipataw ti CGO ket mabalin a saan a lumbes iti duapulo
a sentimo iti tunggal kadapan kuadrado ti kadakkelan a
lote, ken masapul a para kadagiti panggep a
makagunggona iti intero a hardin, karaman ti edukasion
iti hardin, suplay iti panaghardin, ken administrasion
ti hardin.

(b) No mapasamak a ti maysa a hardinero ket
mangdadael kadagiti pasilidad ti departamento, grounds
wenno utilities, karaman dagiti linia ti irigasion, ti
hardinero ket pagtalinaedenna ti lisensiado a
kontraktor nga inaprobaran ti departamento a
mangtarimaan iti pannakadadael, dagus ken makapnek iti
departamento. No saan a makapnek ti pannakaisubli
dagiti nadadael kas inkeddeng ti direktor, ti
hardinero ti responsable iti aniaman a nagastos ti
departamento.

(c) Amin a regular a bayadan ket mabayadan a
naan-anay iti CGO iti saan a naladladaw ngem Hulio 1
ti agdama a tawen.

(d) Para kadagiti baro a hardinero, dagiti
regular a bayadan ket masapul a mabayadan inton
pannakaituding ti lote.

(e) Mabalin nga mangibutos ti CGO dagiti
pagannurotanna ti panangipalubos ti prorating dagiti
regular a mabayadan iti hardin, sigun iti Seksion 19-
12-20(06) .

(f) Mabalin nga mangibutos ti CGO kadagiti
pagannurotanna ti koleksion iti deposito ket saan a
lumabes ti $25.00, sigun iti Seksion 19-12-20(6).

(g) Mapakaammuan dagiti hardinero iti aniaman a
panagbalbaliw kadagiti regular a bayadan babaen
kadagiti pakaammo a naipaskil iti tunggal hardin ti
komunidad ken maipakaammo kadagiti binulan a miting
iti hardin.

(h) Dagiti maawat a porma ti panagbayad ket
karaman ti tseke, kuarta, money order wenno tseke
dagiti kahera. Mabalin nga usaren dagiti maakseptar a
porma ti elektroniko a panagbayad, kas iti credit ken
debit card, apaman nga available daytoy a pamay-an.

(i) Ti $25.00 nga ipataw iti serbisio ket ma-
assess iti amin a naisubli a tseke.
(jJ) Ti saan a panagbayad ket agresulta iti

pannakawaswas ti pammalubos ti lote. [Eff MAYO 12 2025
] (Auth: RCH §6-1403) (Imp: ROH §1-9.1)

§19-12-22 Panangtungpal kadagiti paglintegan ti
panagsanay. (2) Amin nga hardinero ket agpirma no
tumabuno iti miting ti CGO tapno makaawat iti kredito
tapno matungpal dagiti kalikaguman iti miting, no
maitutop. Awan ti sabali a tao, karaman dagiti
katulongan, a mabalin nga ag-sign-in iti biang ti
maysa nga hardinero.

(b) Tunggal makinkukua ti pammalubos ti lote ket
maitudingan iti maysa a botos.

(c) Awan ti pribilehio ti katulongan iti
panagbutos ken saanna matungpal dagiti kalikaguman ti
miting ken aldaw ti panagtrabaho ti hardinero.

(d) Maikondukta dagiti miting sigun kadagiti
pamay-an a naipasdek kadagitoy a paglintegan, kas
nainayon kadagiti pagannurotan ti hardin ti CGO

garden. Amin a banag ti pamay-an a saan a nataming
kadagitoy a paglintegan, mabalin a kitaen ti CGO ti
Rules of Order ni Robert para iti panangiwanwan iti
panangparang-ay kadagiti pamay-an para iti
paningikondukta kadagiti miting ti CGO. [Eff MAYO 12

2025 ]

(Auth: RCH $6-1403) (Imp: ROH §1-9.1)

SUBKAPITULO 5

ORGANISASION TI HARDIN TI KOMUNIDAD
(COMMUNITY GARDEN COUNCIL)

§19-12-23 Panggep. Dagiti kalat ken panggep ti
konseho ti hardin ket dagiti sumaganad:

(1)

(2)

Tapno maiwaras ti impormasion maipapan iti
banag a mangapektar iti amin a hardin.

Tapno agtignay a kas liaison iti nagbaetan
ti direktor ken dagiti CGO.

Tapno matulongan dagiti CGO iti pananggun-od
kadagiti materiales ken programa ti
edukasion.

Tapno maikoordinar dagiti panagregget a
mangurnong iti pondo, mataginayon ti pondo a
mausar laeng kadagiti panggep a makagunggona
kadagiti CGO.

Tapno matulongan ti direktor iti
panangipatungpal kadagiti paglintegan ken
regulasion ti siudad kadagiti indibidual a
CGO babaen ti panangipakaammona iti CGC no
mapasamak a ti maysa nga hardinero ket saan
a mangtungtungpal kadagiti paglintegan ken
pagannurotan ti siudad ken daytoy a
kapitulo. [Eff MAYO 12 2025 ]

(Auth: RCH $6-1403) (Imp: ROH §$1-9.1)

§19-12-24 Organisasion ken panangimanehar. Ti
organisasion ken panangimanehar ti konseho ti hardin
ket kas kadagiti sumaganad:

(1)

Tunggal CGO ket aktibo a makipaset iti

32



konseho ti hardin a buklen ti di kumurang a
dua a pannakabagi ti tunggal CGO, maysa
kadagitoy ti presidente ti CGO.

Dagiti pannakabagi ket masapul a dutokan ti
presidente ti tunggal CGO.

Dagiti miting ti konseho iti hardin ket
masapul a tabunuan ti saan a kumurang a dua
a pannakabagi ti tunggal CGO.

Ti konseho ti hardin ket masapul nga
agtataripnong iti kadawyan a binulan wenno
saan a kumurang a tunggal tallo a bulan iti
oras ken lugar nga ikeddeng ti presidente ti
CGC.

Ti konseho ti hardin ket mangbutos manipud
kadagiti pannakabagi, ti maysa a presidente,
bise presidente, sekretario ken tesorero a
dagiti pagrebbenganna ket dagidiay gagangay
a naituding babaen ti Rules of Order ni
Robert nga agserbi a kas giya para iti
panangikondukta dagiti miting ti konseho ti
hardin.

Dagiti opisial ti konseho ti hardin ket
agserbi iti termino ti opisina iti maysa a
tawen ken, no mabutosan manen, mabalin nga

agserbi iti agsasaruno a termino. [Eff MAYO
12 2025 ] (Auth: RCH §6-1403) (Imp: ROH
§1-9.1)

SUBKAPITULO 6

PANANGIPATUNGPAL

§19-12-25 Pakaammo ti panaglabsing. (a) Ti

direktor wenno nadutokan ket mabalinna ti agkiddaw iti
pannakaipatungpal maibusor iti asinoman a tao a
manglabsing iti daytoy a kapitulo wenno aniaman a
kondision ti aniaman a pammalubos ti lote wenno
pannakaapruba a naited iti sidong daytoy a kapitulo
babaen ti panangipaulog iti dua a naisurat a pakaammo
ti panaglabsing ken bilin a pannakawaswas maibatay iti

daytoy a seksion.

(b) No ikeddeng ti direktor a nasursurok ngem
maysa a tao ti manungsungbat iti panaglabsing, mabalin
nga ipaulog ti direktor ti maysa a pakaammo ti
panaglabsing kadagiti amin a responsable wenno naisina
a pakaammo ti panaglabsing iti tunggal tao a
responsable iti panaglabsing. Tunggal tao ket bukodna
a sungsungbatan ti naan-anay a saklaw ti panaglabsing
ken responsable iti panangtungpal iti pakaammo ti
panangipatungpal.

(c) Malaksid iti aniaman a sabali pay nga
impormasion wenno kalikaguman nga ibilang ti direktor

a maitutop,

ti pakaammo ti panaglabsing ket masapul a

mangiraman kadagiti sumaganad nga impormasion:

(1)
(2)
(3)

(8)

(d)

Petsa iti pakaammo ti panaglabsing;

Nagan ti tao a napakaamuan;

Ti nagan ti hardin ti komunidad ken ti
numero ti lote;

Ti espesipiko nga ordinansa, paglintegan
wenno kondision a nalabsing;

Ababa a panangiladawan iti panaglabsing;
Ebkas ti sasao dagiti aramid a kasapulan
tapno mailinteg ti panaglabsing;

Maysa nga kalikaguman a ti naglabsing ket
ilintegna ti panaglabsing iti uneg ti
sangapulo ket uppat nga aldaw kalpasan a
naawat ti pakaammo ti panaglabsing; ken
Ebkas ti sasao dagiti dusa a maipaulog no
saan a mailinteg ti panaglabsing iti
deadline para iti pannakakorehir.

No mapaay ti maysa a tao a mangilinteg iti

panaglabsing iti uneg ti naikeddeng a deadline,
maipaulog ti maikadua a pakaammo ti panaglabsing a
mangibagbaga nga:

(1)

Maysa nga kalikaguman a ti naglabsing ket
ilintegna ti panaglabsing iti uneg ti
sangapulo ket uppat nga aldaw kalpasan a
naawat ti maikadua a pakaammo ti
panaglabsing; ken

Ebkas ti sasao dagiti dusa a maipaulog no
saan a mailinteg ti panaglabsing babaen ti

deadline para iti pannakakorehir a naipasdek

sigun iti subdibision.

(e) Asinoman a tao a kasapulan ti kanayonan nga
panawen tapno mailinteg ti panaglabsing ket dagus a
makiuman iti CGC tapo agkiddaw iti nainkalintegan a
pannakapaatiddog iti petsa ti pannakakorehir; aniaman
nga extension a maited ket adda iti diskresion ti CGC.

(f) Mabalin nga ipaay ti pakaammo ti
panaglabsing sigun iti daytoy a seksion babaen ti:

(1) Panangibati iti pakaammo ti panaglabsing iti
pangikabilan ti surat iti lote ti hardinero;
(2) Panangidatag a personal iti pakaammo ti

panaglabsing iti naglabsing; wenno

(3) Panangipatulod iti pakaammo ti panaglabsing
iti email address no inted ti naglabsing;

(g) Amin a panaglabsing ket mailista iti

bulletin board ti hardin babaen ti numero ti lote.

(h) No saan a mailinteg ti panaglabsing iti

petsa a naibaga iti maikadua a pakaammo ti
panaglabsing, mangipaulog ti direktor iti bilin a
pannakawaswas ti pammalubos ti lote ken mabalin a
mangipakat iti kanayonan a dusa gapu iti di
pananglinteg iti panaglabsing.

(1) Malaksid iti aniaman a sabali pay nga
impormasion wenno kalikaguman nga ibilang ti
direktor a maitutop, ti bilin a
pannakawaswas ket masapul a mangiraman
kadagiti kopia ti dua a pakaammo ti
panaglabsing;

(2) Mabalin a kalikaguman ti bilin a
pannakawaswas ti tao nga aramidenna ti
aniaman wenno amin kadagiti sumaganad:

(A) Isardeng ken saanen ng ituloy ti
panaglabsing;

(B) 1Ilinteg ti panaglabsing iti bukodna a
gastos sakbay ti petsa a naibaga iti
bilin a pannakawas; ken

(C) Masapul nga ikkaten ti amin a personal
a banag manipud iti naituding a lote
iti uneg ti maysa a lawas manipud iti
petsa ti pannakaipatulod ti bilin a
pannakawaswas.

(1) Ti direktor ket mangipaay ti bilin a

pannakawaswas a naipaulog sigun iti daytoy a seksion
babaen ti:

(1) Sertipikado a surat, kiniddaw a resibo a
panangisubli, a naiturong iti maudi nga ammo
nga adres ti naglabsing a natukoy iti
aplikasion ti pammalubos ti lote wenno
kaudian a porma ti kontak nga inted ti
naglabsing wenno babaen ti panangitulod a
mismo iti bilin a pannakawaswas iti
naglabsing.

(2) No ti maysa wenno ad-adu pay a managlabsing
ket nakita iti bilin ti pannakaikkat ket
addaan iti agpapada nga adres ti surat wenno
lugar a pagnanaedan, ti pannakaipatulod ti
maysa a kopia ti bilin ti pannakawaswas iti
dayta a lugar ket epektibo a serbisio
kadagiti amin a naglabsing a nainaganan iti
bilin a pannakawaswas.

(j) Amin a pannakawaswas ti pammalubos ti lote
ket mailista iti bulletin board ti hardin sigun iti
numero ti lote. [Eff MAYO 12 2025 ] (Auth: RCH

§6-1403) (Imp: ROH §1-9.1)

19-12-26 Pannakawaswas. (a) Mabalin a waswasen ti
direktor wenno ti CGC ti maysa a pammalubos ti lote
kalpasan a naipablaak ti dua a pakaammo maipapan iti
panaglabsing wenno dagus a waswasen sigun iti
subseksion (b).

(b) Dagus a waswasen ti departamento ti
pammalubos ti lote no matakuatan a nakaaramid ti
hardinero kadagiti sumaganad, ngem saan a limitado
iti:

(1) Dagati panablasing iti lugar ti hardin iti

sabali a hardinero, tao, wenno empleado ti
hardin, karaman dagiti sumaganad:

(A) Pisikal, berbal, wenno seksual a
panangriribuk;

(B) Mangpangpangta a kababalin;

(C) Panangdadael ti sanikua;

(D) Naalas a panagtigtignay iti publiko;

(E) 1Illegal a panagusar iti droga wenno

panagbartek;

(F) Panagtakaw; wenno
(G) Ti saan a panangtungpal kadagiti amin a
maipakat a linteg ti siudad, estado ken
pederal;
(2) Innem a naisurat a pakaammo ti panaglabsing

para iti isu met laeng a panaglabsing iti
uneg ti uppat nga agsasaruno a quarter, uray
no mailinteg;
(c) No mawaswas ti pammalubos ti lote ken saan a
palubosan ti naidatag nga apela, saan a maikari ti
hardinero nga agaplay iti pammalubos ti lote iti
kababaan a maysa a tawen ti kalendario kalpasan ti
pannakawaswas ken maipabaklay iti dadduma pay a dusa
kas naibaga iti daytoy a kapitulo.
(d) Ti lote a naituding iti nawaswas a
pammalubos ket saan a maituding manen agingga iti
nasapsapa a:
(1) Ti pannakaipaulog ti desision ti urban
forestry administration maibatay iti seksion
19-12-27; wenno

(2) Saan a mangisubmitir ti hardinero iti kiddaw
a pannakarepaso ti bilin ti pannakawaswas
iti uneg ti sangapulo ket uppat nga aldaw ti
kalendario kalpasan ti pannakaibuson wenno
pannakaited ti bilin a pannakwaswas.
[Eff MAYO 12 2025 ] (Auth: RCH §6-1403)
(Imp: ROH §1-9.1)

§19-12-27 Apela (a) Dagiti probision ti bilin a
pannakawaswas nga impaulog ti direktor babaen daytoy a
kapitulo ket kasapulan nga agbalin a maudi a sangapulo
ket uppat nga aldaw kalpasan ti petsa ti pannakaibuson
wenno pannakaited ti bilin.

(b) Asinoman a hardinero a nasaktan iti desision
ti direktor a mangikkat iti pammalubos ti loteda ket
maikari a marepaso ti desision babaen ti administrador
ti urban forestry, basta ti kiddaw a pannakarepaso ket
maisubmitir iti administrador ti urban forestry iti
uneg ti lima nga aldaw ti kalendario kalpasan ti
pannakaipakaammo ti desision nga inaramid ti direktor.

(c) No maammuan ti administrador ti urban
forestry ti tignay ti direktor ket naibatay iti kamali
a pannakatakuat iti maysa a material a kinapudno wenno
ti direktor ket nagtignay a basta-basta wenno
darasudos a wagas wenno nabatad a nangabuso iti
diskresion ti direktor, ti administrador ti urban
forestry ket baliwanna ti desision ti
direktor; no saan, ti urban forestry administrator,
patalgedanna ti desision ti direktor. [Eff MAYO 12
2025 ] (Auth: RCH §6-1403) (Imp: ROH §1-9.1)

DEPARTAMENTO TI PARKE KEN PANAGLINLINGAY

Ti pannakawaswas ti 1984 a Nabaliwan a
Paglintegan ken Regulasion para iti Programa ti
Panaglinglingay a Panaghardin ti Komunidad ken ti
pannakaadaptar ti Titulo 19, Kapitulo 12, Dagiti
Administratibo a Paglintegan ti Siudad ken Kondado ti
Honolulu, Departamento ti Parke ken Paglinglingayan,
Paglintegan ken Regulasion para iti Honolulu
Recreational Community Gardening Program, a naadaptar
idi Abril 2, 2025, kalpasan ti pannakadengngeg ti
publiko a naangay idi Enero 28, 2025, kalpasan a
naited ti pakaammo ti publiko idi Disiembre 27, 2024,
iti Honolulu Star-Advertiser.

Daytoy a kapitulo ket ag-epekto iti sangapulo
(10) nga aldaw kalpasan ti pannakaidatag iti Opisina
ti Klerk ti Siudad.

DEPARTAMENTO DAGITI PARKE KEN
PAGLINGLINGAYAN, SIUDAD KEN
KONDADO TI HONOLULU

[Signature]
Laura H. Thielen, Direktor

NAAPRUBARAN KAS TITI
PORMA KEN LEGALIDAD:

[Signature]

Deputy ti Konseho ti Korporasion
DAWN D. M. SPURLIN

NAAPRUBARAN iti daytoy maika-1 nga aldaw ti
Mayo , 2025.

[Signature]

Rick Blangiardi, Mayor
Siudad ken Kondado ti Honolulu

SERTIPIKASION

Siak, ni LAURA H. THIELEN, iti kapasidadko kas
Direktor ti Departamento ti Parke ken Paglinglingayan,
Siudad ken Kondado ti Honolulu, ket paneknekak ditoy a
ti nadakamat ket naan-anay, pudno ken umiso a kopia ti
Titulo 19, Kapitulo 12, Dagiti Administratibo a
Paglintegan ti Siudad ken Kondado ti Honolulu, a
napauluan “Paglintegan ken Regulasion ti Programa ti
Panaglinglingay a Panaghardin ti Komunidad ti
Honolulu”, a naadaptar idi Abril 2, 2025, kalpasan ti
publiko a panagdengngeg a naangay idi Enero 28, 2025,
kalpasan a naited ti publiko a pakaammo idi Disiembre
27, 2024, 1iti Honolulu Star-Advertiser.

[Signature]

Laura H. Thielen,
Direktor

Naawat iti daytoy maika-2 nga aldaw ti
Mayo , 2025.

[Signature]

Klerk ti Siudad
Glen 1. Takahashi

	§19-12-4 Indemnipikasion ken panangipapan  iti peggad.

